
" Миигинниин оонньоо, тэтими сөпкө оҕус!"

Маастар - кылаас
" Миигинниин оонньоо, тэтими сөпкө оҕус!"

Музыкальнай сайдыы биир сүрүн ирдэбилинэн оҕо тэтими сөпкө истэр дьоҕурун 
сайыннарыы буолар.  Оҕо музыка дорҕооннорун сөпкө истэр буолуута,  тэтими тутуһан 
ыллааһына,  тэтиминэн  сөпкө  хамсанара,  тэтими  музыкальнай  инструменнарынан 
доҕуһуоллуура  -  ити  барыта  араас  эрчиллиилэр,  дидактическай  оонньуулар  нөҥүө 
ситиһиллэр.  

Сыала: Иитээччилэргэ оҕо тылын эрчийэр,  таба истэр уонна тэтими сөпкө охсор 
дьоҕурдарын сайыннарыыга эрчиллиилэри, музыкальнай - дидактическай  оонньуулары 
билиһиннэрии;

Соруга: 
- Иитэччилэри араас матырыйааллартан оҥоһуллубут оонньуурдары  туһанан тэтими 

сөпкө охсор ньымаларга  үөрэтии;
- Үгэс быһыытынан туттуллубат ньымалардаах оонньуулары билиһиннэрии;
- Иитээччи дьайымалга оҕо   айар - тутар эйгэтин тэрийиитэ,   көмөлөһүүтэ. 
 

       Туттуллар  матырыйааллар:  куубуктар,  мас  палочкалар,  кыра  уонна  улахан 
сибэккилэр, мороженнай хаҕыттан оҥоһуллубут туораахтар, пластмасс ыстакааннар.

 Дьарык хаамыыта:
I.  Муз/  сал.:  Үтүө  күнүнэн,  убаастабыллаах  коллегалар!  Мин  аатым  Прасковья 

Афанасьевна,  Хаптаҕайдааҕы  "  Хомусчаан"  уһуйааҥҥа  өр  кэмҥэ  музыкальнай 
салайааччынан үлэлээн кэллим.  Бүгүн эһигин кытта бииргэ үлэлиэхпин баҕарабын уонна 
күннэтэ оҕолору кытта дьарыктанар оонньууларбын эһиэхэ үөрэтиэм. 

Эһиги  музыканы  сөбүлүүгүт  дуо?  Туга  суох  музыка  -  музыка  буолбат  дии 
саныыгытый? Саамай сөп - тэтимэ (ритма) суох. Оҕо тэтими бэйэтин этинэн - хаанынан 
ылыннаҕына эрэ сатаан музыканы таба истэр, ыллыыр, хамсанар, инструмеҥҥа оонньуур 
буолар.  

Темабыт: " Миигинниин оонньоо, тэтими сөпкө оҕус!" 

  II. Билигин бары туруоҕуҥ уонна дьарыкпытын саҕалыаҕыҥ!
1. " Тюшки - тютюшки" 
–  хамсаныылаах  тыл  оонньуута,  бэйэ  этин  охсунан  араас  хамсаныылары,  тыастары 
таһаарыы  ( ытыһы таһыныы, бууту охсуу, атаҕынан битийии, тарбаҕы тыаһатыы); 

 2. " Цифра - 7 "  
7сыыппараҕа диэри ааҕа - ааҕа тэтимнээх хамсаныылары оҥоруу:
а) ытыһы таһыныы;
б) бууту охсуу;
в) тарбаҕы тыаһатыы; 
г) атаҕынан битийии. 



3.  "Мяч, кубик, пирамида" 

Уһун уонна кылгас дорҕооннору араара үөрэнэргэ сөптөөх  оонньуу.
Сорудах: 
2 - лии кубигы ыланнар тэтими охсоллор: 
мяч – 1уһун охсуу, 
кубик – 2 кылгас охсуу,
пирамида - 4 кылгас охсуу;
Тэтими охсо - охсо ырыа ыллааһын - " Маленькая елочка".

4. "Туораахтар"

Оҕо болҕомтотун, таба истэр дьоҕурун сайыннарар дидактическай оонньуу. 
Сорудахтар:

а) элбэх туораахтан  икки тэҥ тыастаах  туораахтары булуу;
б)  көрдөөх  музыканан  тэтимнээхтик  туораахтары  сахсыйа  -  сахсыйа   бэйэ  -  бэйэҕэ 
ыытыһыы.
 
5. " Көрдөөх кубиктар"
 
Музыкальнай  –  дидактическай  оонньуу.  Кылгас  уонна  уһун  дорҕооннору  арааран  , 
куубуктарынан тэтими охсо - охсо дорҕооннору таһаарыы.

Сорудах:  Барыларыгар  иккилии  кубигы  уонна  кыра,  улахан  сибэккилэри  тарҕатабын. 
Кыра  сибэккилэргэ  кылгастык  "ТИ"  диэн  ,  улахан  сибэккилэргэ  уһуннук  "ТАА"  диэн 
тэтими  охсо  -  охсо  ыллыыллар  (  кубик  оннугар  ньуоскалары,  мас  палочкалары, 
харандаастары туһаныахха сөп); 

6. " Үҥкүүһүт ыстакааннар"

Оҕо  тэтими  сөпкө  истэн  охсор,  болҕомтотун  сайыннарар,  илиилэрин  тэтимҥэ  сөп 
түбэһиннэрэн хамсатар дьоҕурдарын сайыннарар оонньуу.  
Сорудах: 
Икки илиилэригэр ыстакааннары  тутан остуолга умса, олорду ууран   хаамтаран уонна 
бэйэ бэйэлэригэр охсон музыка тэтимигэр сөп түбэһиннэрэн тыаһаталлар;
Бу оонньууну биирдии, иккилии, эбэтэр ансаамбылынан оонньуохха сөп.

Уб. коллегалар уонна иитээччилэр, эһиги бу маннык оонньуулары күннээҕи үлэҕитигэр,  
дьарыктаргытыгар киллэрэн туһаныаххытын сөп. Оҕо тэтимнэри ылынар, сатаан ыллыыр 
дьоҕурдарын сайдыытыгар олус көмөлөөх буолуоҕа. 
Болҕомтоҕут иһин баһыыбаларыҥ! 


